
Lord Milner diboeat tameng kaloe ada serangan hal kedjemnja kolonisatie Inggris.

Sifat despotiek atawa tjoan-tji masi terlengket pada dirinja officier Tionghoa, sabagemana ada ternjata dari tjaranja kapitein Lim A Pat, majoor Khouw Kim An, toean Kan Hok Hoei dan Chineesche Officieren Bond paksa ambil bagian dalem Volksraad zonder moefakatnja publiek Tionghoa, dengen melanggar pada principenja Volksraad sendiri, jang soeda diadaken oleh gouvernement Olanda boeat kasi soeara pada rahajat. Chineesche Officieren Bond roepanja anggep Allah soeda tjipta itoe 1 miljoen orang Tionghoa di Hindia boeat „di-officierin“, seperti Thackery anggep Allah soeda tjipta Queen Anne boeat dikarang.


Itoe poetoesan dari conferentie Chineesche Officieren Bond di Bandoeng ternjata tida disatoedjoein oleh publiek Tionghoa. Satoe lid bestuur T.H.H.K. Bandoeng telah bikin satoe protest di Sin Po, di-mana dibilang, tida pantes bebrapa belas officier Tionghoa,

